
[image: image2.jpg]



REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR MIRATIMIN E PROJEKTIT “FUSHATA E EDUKIMIT TË ZGJEDHËSVE PËR ZGJEDHJET PËR ORGANET E QEVERISJES VENDORE TË DATËS 21.06.2015”
Komisioni Qendror i Zgjedhjeve në mbledhjen e datës 27.03.2015, me pjesëmarrjen e: 

shqyrtoi çështjen me:

OBJEKT:
Miratimin e projektit  “Fushata e edukimit të zgjedhësve për Zgjedhjet për Organet e Qeverisjes Vendore të datës 21.06.2015”.
BAZA LIGJORE: 
Neni 23, pika 1, gërma “a”, e ligjit nr.10019, datë 29.02.2008 “Kodi Zgjedhor i Republikës së Shqipërisë”, Vendimi nr. 11, datë 21.05.2015 “Për miratimin e Strategjisë së KQZ-së për edukimin  zgjedhor të shtetasve  për Zgjedhjet për Organet e Qeverisjes Vendore, të datës 21.06.2015.”

Komisioni Qendror i Zgjedhjeve pasi shqyrtoi dokumentacionin e paraqitur, dhe dëgjoi diskutimet e të pranishmëve,
V Ë R E N

Komisioni Qendror i Zgjedhjeve, në zbatim të kompetencës së tij, përcaktuar në nenin 21, pika 9, të Kodit Zgjedhor, me vendimin nr. 11, datë 21.05.2015,  ka  miratuar Strategjinë e Edukimit Zgjedhor të Shtetasve për zgjedhjet për organet e qeverisjes vendore të datës 21.06.2015, një material bazik, nëpërmjet të cilit, përcaktohen projektet e përgjithshme dhe specifike që do të zbatohen për edukimin, informimin dhe sensibilizimin e votuesve shqiptarë. 
Këto projekte, që synojnë adresimin e të gjithë votuesve shqiptarë, dhe në mënyrë specifike grupime shoqërore të veçanta, kanë si qëllim: 

· Rritjen e pjesëmarrjes së votuesve në zgjedhje duke i ndërgjegjësuar ata mbi rëndësinë e ushtrimit të së drejtës të votës, nëpërmjet paraqitjes së një informacioni me natyrë edukuese, sensibilizuese dhe informuese;

· Të informojnë të gjithë zgjedhësit për zhvillimin e zgjedhjeve për organet e qeverisjes vendore në datë 21 qershor 2015, orarin e hapjes dhe të mbylljes së qendrave të votimit, procedurat ligjore për kryerjen e votimit në mënyrë korrekte; 

· Të sigurojë që të gjithë votuesit të jenë të ndërgjegjshëm mbi të drejtat dhe detyrimet e tyre në procesin zgjedhor;

· Të sensibilizojë votuesin për të vlerësuar votën si vullnet dhe vendim i tij individual.
Fushata e edukimit zgjedhor të shtetasve për zgjedhjet për organet e qeverisjes vendore 2015, në kuadër të strategjisë së KQZ-së, synon arritjen e këtyre objektivave:

· Përgatitjen sa më bashkëkohore të materialeve edukative, informative, ndërgjegjësuese dhe sensibilizuese, për t’ju siguruar të gjithë zgjedhësve shqiptarë njohje sa më të plotë të procesit zgjedhor; 

· Përcjelljen e mesazheve zgjedhore duke shfrytëzuar forma dhe mënyra  komunikimi që të kenë efikasitet maksimal në komunikimin me zgjedhësit në përgjithësi, dhe grupimet shoqërore specifike në veçanti, sikundër janë votuesit për herë të parë, personat me aftësi të kufizuar, pakicat kombëtare, gratë,  etj. 

· Sensibilizimin e të gjithë votuesve shqiptarë, se të votuarit është e drejtë  kushtetuese, dhe duke e ushtruar atë votuesit kanë mundësi të shprehin vullnetin e tyre, të thonë fjalën e tyre, të marrin pjesë aktivisht në proceset demokratike të vendit;

· Të sigurojë mirë informimin e të gjithë zgjedhësve për zhvillimin e zgjedhjeve për organet e qeverisjes vendore në datë 21 qershor 2015, orarin e hapjes dhe të mbylljes së qendrave të votimit, procedurat ligjore për përmbushjen në mënyrë korrekte të aktit të votimit; të drejtat dhe detyrat e tyre;
Projekti “Fushata e edukimit të zgjedhësve për Zgjedhjet për Organet e Qeverisjes Vendore të datës 21.06.2015” përcakton:

· Logon dhe sloganin që do të përdoret për edukimin e zgjedhësve për zgjedhjet për organet e qeverisjes vendore të datës 21 Qershor 2015;

· Realizimin grafik të posterave, posterave të mëdhenj, reklamave ndriçuese, fletëpalosjeve, materialeve promocionale si bluza, kapele, stilolapsa etj. 
Këto materiale janë realizuar me një qasje të re.  Për përcaktimin e logos së zgjedhjeve është përthithur mendimi qytetar, nëpërmjet rubrikës së publikuar në faqen zyrtare të institucionit, por edhe nga anketimet e drejtpërdrejta, kryesisht me zgjedhësit e rinj. Po kështu, realizim grafik i materialeve është kontribut i studentëve, me synimin që materialet të jenë sa më bashkëkohore, dhe njëherazi ky kontribut i studentëve të jetë në vetvete një nga format e edukimit zgjedhor të të rinjve.  
PËR KËTO ARSYE

Bazuar në nenin 23, pika 1 gërma “a”, të ligjit nr. 10019, datë 29.02.2008 “Kodi Zgjedhor i Republikës së Shqipërisë”,  Vendimin nr. 11, datë 21.01.2015 “Për miratimin e Strategjisë së KQZ-së për edukimin  zgjedhor të shtetasve  për Zgjedhjet Vendore, të datës 21.06.2015”, Komisioni Qendror i Zgjedhjeve, 
V E N D O S I

1. Miratimin e projektit “Fushata e edukimit të zgjedhësve në Zgjedhjet për Organet e Qeverisjes Vendore të datës 21.06.2015”, sipas materialit bashkëlidhur.
2. Ky vendim hyn në fuqi menjëherë.

